
 
 
 
 
 

 

Os oes gennych unrhyw gwestiynau, ymholiadau neu 

os oes angen rhagor o wybodaeth arnoch cysylltwch 

â’r adran:  

 

Ffôn: (01792) 703854  

 

Dydd Llun - Dydd Gwener (ac eithrio gwyliau banc) 

 

8.30 am tan 4.30 pm 

 

Mae peiriant ateb y tu allan i oriau ar gael 

Bwrdd Golygyddol: 653 

Cyhoeddwyd Gyntaf: Mehefin 2013 

Fersiwn: 3 

Adolygwyd: Tachwedd 2020 

Dyddiad Adolygu Nesaf: Tachwedd 2022 

Awdur: Therapyddion Iaith a Lleferydd Taflod Hollt,  

Canolfan Gwefus a Thaflod Hollt Cymru 

Nasendosgopi 

Therapi Iaith a Lleferydd 

Ysbyty Treforys, Abertawe, SA6 6NL 

https://sbuhb.nhs.wales/hospitals/a-z-hospital-

services/cleft-team/ 



Beth yw nasendosgopi? 

Mae nasendosgopi yn archwilio’r daflod feddal (rhan feddal 

to’r geg) a sut mae’n symud. Bwriad y daflen hon yw eich 

helpu i ddeall y broses ychydig yn well. Mae nasendosgopi 

yn defnyddio tiwb bach iawn (llai na gwelltyn yfed) sy’n cael 

ei basio i mewn i un o’r ffroenau. Mae’r tiwb wedi’i gysylltu â 

chamera fideo sy’n rhoi modd i’r clinigwyr weld pa mor dda 

mae’r daflod feddal yn symud wrth i chi siarad. 

 

 

Mae hefyd yn gallu dangos a yw’r ffaryncs (cefn y gwddf) yn 

symud ymlaen ac i mewn, y weithred sydd ei hangen i atal 

aer rhag dianc o’r trwyn wrth lefaru.  Mae’r holl symudiadau 

hyn yn cael eu recordio, a gallwch eu gwylio ar ôl yr 

archwiliad.   

Trwyn 

Tiwb 

Ceg Ffaryncs 

Taflod feddal 

Beth fydd yn digwydd yn ystod yr apwyntiad? 

Cynhelir yr archwiliad gan y llawfeddyg taflod hollt a 

therapydd iaith a lleferydd. Yn gyntaf chwistrellir ychydig o 

anestheteg lleol i mewn i un o’r ffroenau neu’r ddwy. Bydd 

hyn yn merwino’r trwyn ac efallai y bydd yn blasu’n chwerw. 

Wedyn mae’r tiwb bach, sydd â golau llachar ar ei flaen, yn 

cael ei osod yn y ffroen a’i basio tuag yn ôl yn ofalus. 

Unwaith y mae’r golau yn y lle iawn, uwchben y daflod, 

bydd y therapydd yn gofyn i’r plentyn ddweud nifer o eiriau 

a seiniau   

 

Gall rhieni neu’r teulu fod yn yr ystafell a gallant sefyll neu 

eistedd ar bwys y plant os dymunant. Mae’r weithdrefn yn 

cael ei recordio a gallwch wylio’r archwiliad ar fonitor wedyn. 

Yna bydd y llawfeddyg taflod hollt a’r therapydd iaith a 

lleferydd yn esbonio’r canfyddiadau a thrafod y cam nesaf 

i’w gymryd. Gallai hyn fod yn llawdriniaeth a/neu ragor o 

therapi iaith a lleferydd. 

 

Am faint mae’r archwiliad yn para? 

Ni ddylai’r archwiliad gymryd mwy na phum munud, ond 

bydd yr apwyntiad yn para rhyw 20 munud i gynnwys 

trafodaeth. 

 

Beth ddylwn ei wneud os na allaf ddod? 

Cysylltwch â’r adran cyn gynted â phosibl (cyfeiriad a rhif 

ffôn drosodd) i roi gwybod i ni. Byddwn yn ddigon parod i 

drefnu apwyntiad arall i chi. Rhowch wybod i ni hefyd os 

ydych wedi newid cyfeiriad neu rif ffôn. 


